
     Samtök Heilsuleikskóla

Stjórnarfundur Samtaka Heilsuleikskóla
Fundurinn var haldinn í Heilsuleikskólanum Urðarhóli Kópavogi föstudaginn 9. október 2012  kl:10:30 2012. Þennan dag var mikil gleði og mikið um að vera í Urðarhól  þar sem leikskólinn var að fá viðurkenningu sem Grænfánaleikskóli.

Mættar voru: Sigrún Hulda Jónsdóttir, Kristín Eiríksdóttir, Anna R, Árnadóttir, Sigríður Jakobsdóttir og Ólöf Guðmundsdóttir.

Dagskrá fundarins var eftirfarandi:

1. Heilsuleikskólar. Farið var yfir hversu margir heilsuleikskólarnir væru orðnir en  Leikskólinn Álfasteinn í Hörgársveit fékk vígslu 1. Júní sl. og leikskólinn Garðasel í Reykjanesbæ fékk vígslu 5. október sl.  sem hlýtur viðurkenningu sem heilsuleikskóli. Leikskólarnir  Fífusalir í Kópavogi , Andabær í Borgafirði og Heklukot  á Hellu eru næstir á dagskrá varðandi viðurkenningar. Eitthvað hefur leikskólunum þó fækkað við sameiningu nokkra leikskóla og það ekki allt komið á hreint. Í skjali sem er fyrir neðan fundargerðina má sjá lista yfir þá leikskóla sem starfa eftir heilsustefnunni og þá sem eru á heilsubraut.

Varðandi viðurkenningar. Ákveðið var að stjórnendur leikskóla geti ekki lengur valið  dag til að fá viðurkenningu með stuttum fyrirvara eins og hefur komið upp á undanfarið. Heldur verða viðurkenningar veitta tvisvar sinnum á ári, að vori og að hausti. 

2. Ungbarnaheilsubókin. Stjórnarmenn höfðu fengið sent uppkast af Ungbarna-heilsubók sem stýrihópurinn sem vinnur að henni hafði gert. Bókin sjálf sem er hefti um heilsustefnuna verður aðgengileg á internetinu (heimasíðunni), hún fer ekki inni í Heilsubók barnsins. Síðan eru tvö skráningarblöð sem fara síðan inn í heilsubókina. Þessi skráningarblöð eru sett eins upp og þau skráningarblöð sem eru í Heilsubók barnsins. Skráð er á blaðið að vori þar sem gert er ráð fyrir að í fyrsta viðtalinu að hausti fari fram kynning á heilsubókinni, stefnunni og almennri aðlögun barnsins.
Varðandi myndir í Ungbarnaheilsubókina var samþykkt að kaupa myndir af Grími Hákonssyni sem hafði komið í Urðarhól og tekið skemmtilegar myndir af börnum í leiks og starfi. Myndirnar kosta 25.000 með rétti til að verða birtar á heimasíðunni (internetinu) en það kostar ákveðna upphæð á mánuði að vera með myndir á internetinu. Samþykkt var að stýrihópurinn ljúki vinnu sinni út frá því sem þær höfðu þegar gert.

3. Heimasíða Samtaka Heilsuleikskóla. Grímur sem vinnur að gerð heimasíðunnar segir þá vinnu ganga frekar hægt. Hann  er þó  búin að heimsæja Ingunni leikskólastjóra og Ingunni aðstoðarleikskólastjóra á Garðaseli á Akranesi sem ætluðu að sjá um hluta Samtakanna á heimasíðunni. Þannig að þetta er allt í vinnslu.
4. Ferðir stjórnarmanna og fundartímar. Ákveðið var að stjórnin hittist tvisvar sinnum á ári að hausti og nokkru fyrir aðalfund. Einnig var ákveðið að samtökin greiddu ferðakostnað fyrir þá sem kæmu lengra að svo sem flugfar, bílaleigubíl og tæki þátt i gistikostnaði sé þess þörf. Aðrir stjórnarmenn sem koma styttra að eða um 100 km, fái greitt frá sínum skólum sé þess kostur.
5. Aðalfundur árið 2013. Fundurinn verður haldinn í Kópavogi 22. mars 2013. Stjórnandi fundarins verður Snæfríður Hlín Svavarsdóttir frá leikskólanum Krakkakoti á Höfn. Staðsetning fundarinn hefur enn ekki verið ákveðin en Sigrún Hulda tók að sér að finna sal. Staðsetning og tímasetning fundarins verðu sent út um leið og salur er fundinn. Gott er að stjórnendur heilsuleikskóla taki daginn frá því mikilvægt er að mæta á aðalfundinn til að ná tengingu við samfélag heilsuleikskóla.
6. Spurningar til heilsuleikskóla/tékklistar varðandi vinnu heilsuleikskóla vegna heilsu-stefnunnar. Umræður sköpuðust um heilsubókina sem matstæki og um heilsustefnuna, hvernig metum við hvort leikskólar eru að vinna eftir stefnunni þar sem það er ekki nóg að fá viðurkenningu sem heilsuleikskóli en gleyma sér svo á miðri leið. Samþykkt var að útbúa matstæki fyrir heilsuleikskóla. Í leikskólunum verður matið unnið þannig matslistar verði lagðir fyrir minnst annað hvort ár að vori. Allir starfsmenn leikskólans meti starfið út frá heilsustefnunni þar sem hver deild vinnur saman að matinu sem áætlað er að verði greinaskipt, hreyfing, listsköpun, lífsleikni og starfsfólk í eldhúsi meti það  sem tengist eldhúsi. Leikskólarnir Árbær í Árborg og Heiðarsel í Reykjanesbæ munu sjá um að útbúa gátlistana.
7. Breyting á lögum fyrir næsta aðalfund samtakanna. Stjórnin leggur til að Heilsubók barnsins verði aðeins matstæki fyrir þá skóla sem hafa keypt aðgang að henni. Það þarf að huga að uppsetningu bókarinnar á heimasíðunni svo almenningur hafi ekki  aðgang að  henni.
8. Önnur mál.

A) Heilsuefling í leikskólum, nýtt samstarfsverkefni embættis landlæknis við leikskóla. Kristín og Sigrún sögðu frá ráðstefnu á vegum Lýðheilsustöðvar um heilsueflandi skóla. Umræður sköpuðust um samvinnu Lýðheilsustöðvar sem er deild innan landlæknisembættisins og Samtaka heilsuleikskóla um það hvert við stefnum. Kristín formaður samtakanna mun hafa samband við landlæknisembættið vega samstarfs um heilsuleikskóla.
B) Heilsubókin sem matskvarði. Miklar umræður sköpuðust um heilsubókina sem matstæki. Heilsubók barnsins er matstæki þeirra leikskóla sem vinna eftir stefnunni. Þar er verið að meta þroska og líðan barnsins út frá heilsustefnunni en ekki hvort skólinn sé að vinna eftir stefnunni. Við erum til dæmis ekki að þjálfa barn í að teikna mannsmynd heldur er verið að skoða hvar barnið er statt í ferlinu. Eins og með hreyfinguna þar sem er verið að skoða hvar barnið er statt en ekki hvað það getur. Hvernig er þroskinn til dæmis, jafnvægi og samhæfing.
C) Fjármál. Bókhaldið er í góðum málum og gengur vel. Leikskólar sem fá vígslu greiða árgjald og fána. Nokkrir leikskólar eiga eftir að greiða árgjöld og fána.
D) Sigrún Hulda sagði frá því að fulltrúi frá Krabbameinsfélaginu, Sigríður Arna hefði komið í Urðarhól og haldið fyrirlestur um lífstíl. Þessi kona er að gefa út bók um útivist og afþreyingu fyrir börn.
E) Fyrirspurn kom frá leikskólanum Æskukoti um atriði í heilsubókinni svörin voru þau að leiðbeiningarnar eru í leiðbeiningarbókinni. Enn er eitt ár í að nýju skráningarblöðin séu komin í allar heilsubækurnar og er það að valda einhverjum ruglingi. 
F) Skráning í heilsubækur. Umræða var um hvernig skráð er í heilsubækur og leggur stjórnin til að leikskólastjórnendur fari yfir heilsubækur í sínum skólum og athugi hvort allir séu að skrá eins. Hvort allir raði eins, liti eins í rammana og fleira. Einnig væri gott ef hver skóli gerði sér skráningarreglur fyrir bókina í sínum skóla.
Fundi slitið klukkan 14:45

Fundargerðina ritaði Ólöf K. Guðmundsdóttir ritari
Heilsuleikskólar á Íslandi
Eftirtaldir leikskólar hafa fengið viðurkenningu sem Heilsuleikskóli:

1. Urðarhóll í Kópavogi 
       1996

2. Krókur í Grindavík 

        2003

3. Garðasel á Akranesi
        2004

4. Heiðarsel í Reykjanesbæ
        2004

5. Suðurvellir í Vogum
        2005

6. Árbær í Árborg

        2007

7. Krógaból á Akureyri
        2007

8. Krakkakot á Hornafirði
        2008

9. Laufás á Þingeyri

        2008
10. Kór í Kópavogi

        2008

11. Fálkaborg í Reykjavík
        2009

12. Bæjarból í Garðabæ
        2010

13. Háaleiti í Reykjanesbæ
        2010

14. Hamravellir í Hafnarfirði
        2010

15. Brimver á Eyrarbakka
        2010

16. Æskukot á Stokkseyri 
        2010

17. Kæribær á Klaustri
                    2010

18. Holtakot á Álftanesi
         2011

19.  Skógarland  Egilsstöðum         2012

20. 20. Álfasteinn Hörgársveit       2012

21. Garðasel Reykjanesbæ             2012
Leikskólar á Heilsubraut
Eftirtaldir leikskólar eru á Heilsubraut


      Ungbarnaleikskólinn Ársól í Reykjavík


      Andabær Borgarbyggð                 vor 2013

      Heklukot á Hellu

        vor 2013

